
Ümummilli lider Heydər 
Əliyev haqlı olaraq qeyd edirdi 
ki, “Müstəqilliyi qazanmaq tarixi 
şansdır. Onu yaşatmaq isə müqəddəs 
vəzifədir.” Məhz bu müqəddəs 
vəzifəni həyata keçirmək üçün 
həmin dövrdə ulu öndər qonşu 
dövlətlərlə münasibətləri dostluq və 
tərəfdaşlıq müstəvisinə gətirmək, 
müharibəni dayandırmaq, dünyanın 

a parıcı dövlətlərinin və şirkətlərinin 
Azərbaycana olan marağını balanslaş-
dıraraq milli mənafeyə xidmət etməyə 
yönəltmək kimi tarixi missiyanı 
böyük dövlət xadimi olaraq ardıcıl 
şəkildə, yorulmaz əzmlə və siyasi 
ustalıqla həyata keçirə bildi. Əsrin 
müqaviləsi təkcə bir iqtisadi layihə 
deyil, həm də, Azərbaycanın siyasi və 
iqtisadi müstəqilliyinin qorunmasına, 
möhkəmlənməsinə, vətəndaşlarımızın 
sosial rifah halının yüksəlməsinə 
xidmət edən böyük siyasi və sosi-
al əhəmiyyət kəsb edən bir tarixi 
hadisədir. 

Azərbaycanın “qara qızıl”ının 
dünya bazarına ixrac olunmasından 
ölkəmizə böyük həcmdə valyu-
ta gəlirləri daxil olmağa başladı. 
Neft gəlirlərinin və aktivlərinin 
səmərəli idarə olunmasının, sosial-
iqtisadi inkişafa yönəldilməsinin, 
və gələcək nəslə saxlanılmasının 
təmin edilməsi məqsədi ilə o dövrdə 

denti vəzifəsində çalışan cənab 
İlham Əliyevin təşəbbüsü ilə yeni 
bir qurum – Azərbaycan Respub-
likasının Dövlət Neft Fondu ya-
radıldı. Əsas prinsipi şəffaflıq və 
səmərəlilik sayılan Dövlət Neft 
Fondunda toplanan vəsaitlərin bir 
qismi aktivlər şəklində gələcək 
nəsillərə saxlanılır, bir hissəsi isə 
ölkəmizin sosial-iqtisadi tərəqqisi 

üçün istifadə olunur. İndiyədək 
Dövlət Neft Fondundan dövlət 
büdcəsinə transfertlər 105 milyard 
615 milyon manat təşkil etmişdir 
ki, bu vəsaitin böyük hissəsi sosial 
layihələrin maliyyələşdirilməsinə 
yönəldilmişdir.

Əsrin müqaviləsinin imzalanma-
sından 26 il keçir. Bu illər ərzində 
Azərbaycan dövləti sosial-iqtisadi in-
kişaf tempinə görə bir çox dövlətlərin 
yüz illərlə keçə bilmədiyi tərəqqi yo-
lunu keçmişdir. Azərbaycanın intibahı 
və tərəqqisində neft kontraktlarının 
rolu bu günümüzün və sabahımızın 
tarixi reallığıdır. 

Əyanilik üçün bir neçə sosial-
iqtisadi indikatorlara nəzər salaq. 
Əgər 1993-cü ildə adam başına 
düşən ümumdaxili məhsul 180 manat 
təşkil edirdisə, bu göstərici 2003-cü 
ildə 872,7 manat, 2019-cu ildə isə 
8247 manat təşkil etmişdir. Başqa 
sözlə, Əsrin müqaviləsinin qüvvədə 
olduğu, Azərbaycan  iqtisadiyyatına 

böyük dividentlər gətirdiyi 26 il 
ərzində ölkəmizin adambaşına ÜDM 
45 dəfə artmışdır. Bu illər ərzində 
Azərbaycan yoxsul ölkələr siyahısın-
dan birdəfəlik çıxaraq orta gəlirləri 
yuxarı olan ölkələr sırasında ön 
pillədə qərarlaşmışdır. Hədəfimiz isə 
dünyanın inkişaf etmiş dövlətlərin 
səviyyəsinə yüksəlməkdir.

Yoxsulluq 2003-cü ildəki 49 

faizdən, 2019-cu ildə 4,8 faizə qədər 
azalmışdır. Əhalinin pul gəlirləri 
artaraq Azərbaycan vətəndaşlarının 
sosial rifahının ilbəil yüksəlməsini 
təmin etmişdir. Əgər 1993-cü ildə 
əhalinin pul gəlirləri 155 manat təşkil 
edirdisə, 2003-cü ildə pul gəlirləri 
700,7 manat, 2019-cu ildə isə 5758,6 
manat təşkil etmişdir. Pul gəlirlərinin 
ilbəil artmasına rəğmən inflyasiya 
getdikcə azalmışdır. Faktlara müraciət 
edək: Əgər 1994-cü ildə inflyasiyanın 
səviyyəsi əvvəlki ilə nisbətən 1763,5 
faiz idisə, bu göstərici 2019-cu ildə 
3,7 faiz təşkil etmişdir.

Əsrin müqaviləsi təkcə neft 
sektorunun inkişafına yönələn bir 
layihə deyildir. Eyni zamanda, 
qeyri-neft sektorunun inkişafına da 
ciddi təkan vermiş mühüm hadisədir. 
Bütövlükdə iqtisadiyyatımızın 

inkişafı ölkədə işsizliyin minimu-
ma endirilməsinə şərait yaratmış 
oldu. Əgər 1993-94-cü illərdə əmək 
qabiliyyətli iki adamdan biri işsiz 
idisə, 2019-cu ildə işsizlik göstəricisi 
4,8 faizə enmişdir. Təkcə 2004-2019-
cu illərdə respublikamızda 2 milyon 
389 min 400 daimi iş yeri yaradıl-
mışdır. 

Cənab Prezident İlham Əliyevin 

fərmanı ilə qəbul olunan və bu gün də 
uğurla icra edilən Regionların sosial-
iqtisadi inkişafı üzrə dörd dövlət proq-
ramı bütün regionlarımızın harmonik 
inkişafını təmin etdi. Regionlarda yol, 
işıq, qaz kimi problemlər köklü şəkildə 
həll olunmuş, müasir infrastruktur 
formalaşmış, əhalinin məşğulluq 
səviyyəsi artmışdır. Bu illər ərzində 
regionların inkişafına 70 milyard 
manatdan çox vəsait yönəldilmiş, ölkə 
üzrə yeni açılan iş yerlərinin 75 faizi 
regionların payına düşmüşdür. 

Neft müqavilələrinin uğurla 
həyata keçirilməsi, Azərbaycanın 
neft və karbohidrogen ehtiyatları-
nın əlverişli şərtlərlə dünya bazar-
larına çıxarılması təhsil, səhiyyə, 
mədəniyyət, idman və digər sahələrdə 
sosial layihələrin uğurla icra olun-
masına şərait yaratmışdır. Bu illər 

ərzində 3600-dən çox məktəb binası, 
700-dən artıq səhiyyə müəssisəsi 
tikilmiş və ya əsaslı təmir olunmuş, 
vətəndaşlarımızın keyfiyyətli təhsil 
və səhiyyə xidmətləri alması üçün 
hər cür şərait yaradılmışdır. 5000-dən 
çox Azərbaycan gənci müxtəlif dövlət 
proqramları çərçivəsində dünyanın 
aparıcı universitetlərində mükəmməl 
ali təhsil almaq imkanı əldə etmişdir. 

Bu məqsədlə, Dövlət Neft Fondu 
tərəfindən “Xaricdə təhsil üzrə Dövlət 
Proqramı”nın maliyyələşməsinə 
212,7 milyon manat vəsait ayrıl-
mışdır. Yeri gəlmişkən, bildirmək 
istəyirəm ki, Prezident İlham Əliyev 
tərəfindən təsdiq edilmiş “2019-2023-
cü illər üçün Azərbaycan Respublika-
sında Ali Təhsil sisteminin beynəlxalq 
rəqabətliliyin artırılması üzrə Dövlət 
Proqramı”nın həyata keçirilməsi üçün 
Dövlət Neft Fondundan 77,9 milyon 
manat məbləğində vəsaitin transfer 
edilməsi nəzərdə tutulur.

Azərbaycan dövlətinin iqtisadi 
qüdrəti artdıqca sosial müdafiəyə 
ehtiyacı olan vətəndaşların da 
sosial təminatları etibarlı şəkildə 
yüksəlmişdir. Bu illər ərzində 
Azərbaycanda doxsanıncı illərin 
əvvəllərində mövcud olan çadır 

şəhərciklərinin hamısı ləğv olunmuş, 
qaçqın və məcburi köçkünlər üçün 
115 müasir qəsəbə salınmış, 3,6 
milyon kvadratmetr mənzil sahəsi ti-
kilmiş 350 min nəfərdən çox məcburi 
köçkün soydaşımız hər cür şəraiti 
olan evlərlə təmin olunmuşdur. Bütün 
bu tədbirlərə Dövlət Neft Fondunun 
büdcəsindən 2 milyard 642 milyon 
manat vəsait xərclənmişdir.

Şəhid ailələrinin, Qarabağ 
müharibəsi əlillərinin, müharibə vete-
ranları və əlillərinin müalicəsi, sosial 
müdafiəsi, mənzil təminatı sahəsində 
böyük işlər görülmüş və onlara qayğı 
ilbəil artır. Azərbaycan Respublikası-
nın Birinci vitse-prezidenti Mehriban 
xanım Əliyevanın rəhbərlik etdiyi 
Heydər Əliyev Fondunun huma-
nistlik və xeyriyyəçilik fəaliyyəti 
ilbəil genişlənir, ehtiyacı olan daha 
çox insanı əhatə edir. Azərbaycanın 
sərhədlərini aşaraq dünyanın müxtəlif 
guşələrində ölkəmizin sülhsevər, 
xeyirxah obrazını daha parlaq şəkildə 
ifadə edir.

Ölkəmizin iqtisadi qüdrəti artdıq-
ca aparılan sosial-iqtisadi islahatlar 
nəticəsində ölkə üzrə minimum 
əməkhaqqı 2019-cu ildə 250 manata 
çatdırılmış və yaxud 27,8 dəfə artmış-
dır. Orta aylıq əməkhaqqının məbləği 
2003-cü ildəki 78,8 manatdan artaraq 
2019-cu ildə 634,8 manat təşkil etmiş 
və yaxud 8,2 dəfə artmışdır. Bu rəqəm 
mədən sənayesi sektorunda 3600 
manatdan yuxarı təşkil edir. 

Bu illər ərzində vətəndaşların 
pensiya təminatı sahəsində ciddi 
uğurlar əldə olunmuşdur. Pensiya-
nın minimum məbləği 2003-cü ildə 
20,4 dollar təşkil edirdisə hazirda bu 
rəqəm 120 dollara yaxın, pensiyanın 
orta məbləği isə hazırda 180 dollara 
qədər yüksəlmişdir.

Biz ölkəmizin gücünü, qüdrətini 
2016-ci ilin Aprel döyüşlərində, Gün-
nüt zəfərində və bu il iyulun 12-16-da 
Tovuz döyüşlərində bir daha bütün 
dünyaya göstərdik. 

Azərbaycanın neft strategiyası 
cənab Prezident İlham Əliyevin 
qətiyyətli siyasəti nəticəsində davam 

edir, Azərbaycan xalqına yeni uğurlar 
bəxş edir. Prezident İlham Əliyevin 
siyasi iradəsi və uzaqgörənliyi 
sayəsində 2017-ci il sentyabr ayının 
14-də Bakı şəhərində 6 ölkənin 11 
şirkəti ilə neft yataqlarının birgə 
işlənməsi ilə bağlı sazişin Əsrin 
müqaviləsinin 2050-ci ilə qədər uza-
dılması təmin edilmişdir.

Prezident İlham Əliyevin 
rəhbərliyi altında Azərbaycan neft 
kapitalını insan kapitalına çevirməklə, 
dayanıqlı inkişafını təmin etmiş oldu. 
Möhtərəm Prezidentimiz haqlı olaraq 
qeyd edir: “Əsrin müqaviləsi bizə 
imkan verdi ki, neftdən gələn gəlirləri 
qeyri-neft sektoruna yönəldək. Hesab 
edirəm ki, bu sahədə də bir çox neft 
hasil edən ölkələrdən fərqli olaraq 
Azərbaycan nefti insan kapitalına 
çevirə bildi. Çünki neft həm xeyir, 
həm də başağrısı, problem gətirə bilər. 
Biz bilirik ki, dünyada neft üstündə 
əvvəlki dövrlərdə də, hazırda da 
mübarizələr, münaqişələr gedir, qan 
axıdılır. Neft hasilatı hələ o demək 
deyil ki, ölkələr çiçəklənəcək, orada 
inkişaf olacaq. Neftlə zəngin olan 
bir çox ölkələrdə bu gün müşahidə 
edilən mənzərə bunun əksini deyir. 
Ona görə, bizim əsas vəzifəmiz ondan 
ibarət idi ki, neft gəlirlərini insan ka-
pitalına çevirək və hər bir Azərbaycan 
vətəndaşı bu müsbət dəyişikliyi 
görsün”.

Ölkənin sərhədlərini təkcə onun 
hərbi gücü qorumur. Vətəni həm də 
onun siyasi gücü, iqtisadi qüdrəti, 
rəhbərinin fəhmi, siyasi iradəsi, çe-
vikliyi, cəsarəti qoruyur. Bu baxım-
dan, Əsrin müqaviləsi bizim hərbi, 
siyasi, iqtisadi gücümüzə yeni güc 
qatdı, nəfəs verdi. Bakıdan Ceyhana, 
Supsaya, Novorossiyskiə, Qarsa, 
Ərzuruma uzanan kəmərlər, dəmir 
yolu həm də müasir Azərbaycanı 
mütərəqqi dünyaya bağlayır. Dünya 
bu kəmərlər vasitəsi ilə Azərbaycanın 
mərd, isti və etibarlı əlini sıxır.

Musa QULIYEV,  
Milli Məclisin Əmək və sosial 

siyasət komitəsinin sədri

Bunu nəzərə alan 
azərbaycanlı ekspertlər də 
artıq həyəcan təbili çalmağa 
başlayıblar. Vətəndaşlar, eləcə 
də mütəxəssislərin bəziləri 
ölkəmizdə karantin rejiminin 
yenidən sərtləşdirilə biləcəyini 
təxmin edirlər. ATU-nun Tədris 
Cərrahiyyə Klinikasının 
şöbə müdiri, tibb üzrə fəlsəfə 
doktoru Nurlana ƏLİYEVA 
ilə bu barədə söhbətləşdik. O, 
istər ikinci dalğa, istərsə də 
sərt karantin rejimi ilə bağlı 
fikirlərini bizimlə bölüşdü: 

– Mütəxəssislər və dünyanın 
aparıcı epidemioloqları hələ ap-
rel ayında ehtimal olunan ikinci 
dalğanın payız ayına təsadüf 
edəcəyini təxmin edirdilər. Artıq 
bunu İtlaiya, Fransa, İspaniya, 
İsrail, Ukrayna, Türkiyə və 
Gürcüstan kimi qonşu ölkələrdə 
görürük. Bəzilərində hava 
məkanı qapadılıb, turist qəbulu 
dayandırılıb, bəzilərində 
məhdudiyyətlər tətbiq olunub, 
sərt karantin rejiminə keçiblər. 
Bizdə pandemiyanın elementləri 
Avropadan, təxminən, 1 ay sonra 
başladı. Azərbaycanda ikinci 
dalğanın oktyabrın ortalarına 
təsadüf edəcəyi təxmin edilir. 
Pandemiyaya məruz qalmış 
ölkələrin təcrübələrinə əsasən, 
ikinci dalğanın gücünün 
birincidən daha artıq olması 
ehtimalı da var. Onu da demək 
olar ki, əgər Avropa ölkələrində 
ikinci dalğanın gələcəyi haqqın-
da əminliklə danışmaq olardısa, 
Azərbaycanda bu, ancaq ehtimal 
edilə bilər. 

Birincisi, dünyanın heç bir 
ölkəsində Azərbaycandakı kimi 
6 ay davam edən karantin rejimi 
tətbiq olunmadı. Hər yerdə həyat 

normal axarına düşdü, sadəcə, 
insanlara özlərini qorumaq 
tövsiyə edildi. İnsanlar da buna 
ciddi şəkildə əməl etdilər, öz 
sağlamlıqlarının qayğısına 
özləri qaldılar. Amma bizdə 
uzun müddət qadağalar qaldı, 
bəziləri hələ də davam edir. Ona 
görə də Azərbaycanda ikinci 
dalğa olacaqmı, olacaqsa, nə 
vaxt olacaq, bunu heç kim dəqiq 
deyə bilməz. Ancaq təxmin edilə 
bilər.

İkincisi, bizdə əhalinin xeyli 
hissəsi evdə müalicə edildi, 
bəziləri xəstəliyi simptomsuz 
keçirib. Ona görə yoluxanların 
sayını dəqiq demək mümkün 
deyil. Operativ qərargahın 
verdiyi məlumat rəsmi qey-
diyata alınan xəstələrin say 
göstəricisidir. Mütəxəssislərin 
fikrincə, bəziləri COVID –19-a 
simptomsuz, eyni zamanda, 
konyunktivit, mədə-bağırsaq 
pozulmaları şəklində və ya 
hərarət olmadan, öskürəksiz, 
boğulmalarsız yoluxublar və 
yüngül müalicə ilə sağalıblar. 
Bu yoluxma və sağalma məhz 
həmin insanların immuniteti 
ilə bağlı olan məsələdir. Təbii 
ki, dəfələrlə alimlər bildiriblər 
ki, immuniteti zəif insanlar 

xəstəliyə digərlərindən daha tez 
yoluxurlar.

Çox böyük ehtimalla ikinci 
dalğa olacaq. Amma düşünürəm 
ki, birinci dalğadan heç nə ilə 
fərqlənməyəcək. Yoluxmadakı 
rəqəmlərin azalıb-çoxalması 
həm də aparılan test sayından 
asılıdır.

Artıq payız gəlib. Havalar 
dəyişkəndir, 35 dərəcə rütubətli 
isti bir saat içində buludlu sərin 
havaya dönə bilir. Kəskin hava 
dəyişməsi tərləmə-soyuqlamaya 
səbəb olur. Payız aylarında 
mövsümi, yuxarı tənəffüs yolları 
xəstəliklərinin artması normal-
dır, zökəmlərin, tonzillit, angina, 
rinit və virus qriplərin yayılması 
zamanıdır. Hər öskürəkdə, hər 
qızdırma halında qəti şəkildə pa-
nikaya düşmək lazım deyil. Gi-
giyenik qaydalara əməl etməklə, 
bunların öhdəsindən çox rahat 
gəlmək olar. Səhər və axşam 
vaxtları mümkün qədər çox ha-
vada olmaq, kəskin hərəkətlər və 
idman yarışları zamanı ehtiyatlı 
olmaq vacib şərtlərdəndir. 

Təcrübə göstərir ki, belə hal-
lar sonrası bədən temperatururun 
dəyişməsi bu tip xəstəliklərə 
təkan verir. Xüsusilə, axşam 
vaxtları kondisionerdən istifadə 
etmək də məsləhət deyil, hava 
kifayət qədər sərin olur. Bun-
dan başqa, qidalanma da çox 
önəmlidir. Gündəlik menyuya 
mütləq sulu yeməklər, soğan, 
acı bibər, göyərti və müxtəlif 
tərəvəzlər daxil etmək lazımdır. 
Ayın sonlarına doğru kom-
pleks vitaminlər qəbul etmək də 
faydalıdır.

Biz yenicə sərt karantin 
rejimindən çıxmışıq, rayon-
lara gediş-gəliş 10 gündür ki, 

açılıb. Bəziləri indidən  proqnoz 
verirlər ki, yenidən sərt rejimə 
keçəcəyik.

Düşünürəm ki, yasla-
ra qadağa ilin sonuna kimi 
davam etməli, toylar ailə 
içi keçirilməlidir. Qapalı 
məkanlarda maska taxmaq 
şərtilə həyatımıza davam 
etməliyik. Virus hücumunun 
hələ 1 il davam etməsi ehtimalı 
çox güclüdür, amma karantin 
bir il davam edə bilməz. Buna 
nə insanlar, nə büdcə, nə də iqti-
sadiyyat davam etməz. Deməli, 
virusla “dinc yanaşı” yaşamağı 
öyrənməliyik. Təbii ki, insanlar 
qaydalara laqeyd yanaşsa, maska 
ilə gəzib-dolanmağa özünü 
məcbur etməsə, tövsiyələrə əməl 
olunmasa, sərt karantin rejiminə 
mütləq zərurət yaranacaq.

Bir həkim, müəllim kimi 
hər kəsə məsləhətim budur ki, 
sağlamlığınızı riskə atmayın. 
Təhlükəli yerlərdə maska taxıb, 
gigiyenik qaydalara əməl edib 
özünüzü qoruyun. Əks halda, 
yenidən iki ay, bəlkə də ilin 
sonuna kimi davam edən sərt ka-
rantin rejiminə zərurət yaranar. 
Bir qədər də səbirli olmalıyıq. 
Bu virus illərlə yaxamızdan 
yapışıb qalası deyil. Nə qədər 
çox qorunsaq, o qədər yoluxma 
az olacaq və virusun təsir gücü 
azalacaq. 

Mütəxəssislər bildirirlər ki, 
ən ağır virusun da aktiv yolux-
durma müddəti bir ildən çox ol-
mur. Hər şey yaxşılığa doğrudur. 
Buna inanmaqla bərabər, qorun-
mağı, tələblərə əməl etməyi də 
unutmamalıyıq.

Zərifə BƏŞIRQIZI, 
“Xalq qəzeti”

Dünya Bankı: Azərbaycan səhiyyə 
və təhsil sahəsində ən çox irəliləyişə  
nail olmuş 10 ölkədən biridir

Bildirilir ki, Azərbaycanda gənclər, 
Avropa və Orta Asiya regionunun digər 
hissələrində olduğu kimi, uşaqlıq və 
yeniyetməlik illərində sağlamlıq və təhsilə 
davamlı yatırımlar sayəsində məhsuldar 
yetkin insana çevrilmək imkanına 
malikdirlər. Bu indeksdə dünya ölkələrində 
insan kapitalının pandemiyadan əvvəlki 
vəziyyəti qiymətləndirilib.

Builki hesabatda 103 ölkənin 2010–
2020-ci illər arasındakı dövrdə insan 
kapitalı sahəsində inkişafı təhlil olunur. 
Azərbaycan səhiyyə və təhsil sahəsində 
ən çox irəliləyişə nail olmuş 10 ölkədən 
biridir. Lakin COVID-19 pandemiyası və 
onun nəticəsində əmtəə bazarlarında baş 
vermiş təlatümlər bu günədək əldə edilmiş 
nailiyyətləri təhlükə altına qoyur. İctimai 
sağlamlığın qorunması məqsədilə tətbiq 
edilmiş pandemiya ilə bağlı məhdudiyyətlər 
səhiyyə və təhsil xidmətlərinin təmin 
edilməsini bir sıra çağırışlarla üz-üzə qoyur.  

Azərbaycanın İKİ göstəricisi  
0,58-ə bərabərdir, yəni bugünkü şəraitdə 
Azərbaycanda doğulmuş uşağın böyüdüyü 
zaman optimal sağlamlığa və tam təhsilə 
malik bir yetkin insanın məhsuldarlığının 
58 faizinə nail olacağı gözlənilir. Bu, yuxa-
rı-orta gəlirli ölkələr üzrə orta göstəricidən 
bir qədər yüksəkdir. Bununla belə, 
Azərbaycanda insanların məhsuldarlığı 
baxımından inkişaf üçün hələ yer var. 
Məsələn, regionun inkişaf etməkdə olan 

iqtisadiyyatlarını götürsək, bu gün Polşada 
anadan olan uşaq, yetkin yaşa çatdıqda 
ideal məhsuldarlığın 75 faizinə nail ola 
biləcəyini gözləyə bilər.

“Avropa və Orta Asiya regionun-
da hökumətlər artım və inkişafın əsas 
hərəkətverici qüvvələri olan səhiyyə və 
təhsilə investisiya qoyuluşuna üstünlük 
verməkdə uğur qazanıblar. Bununla belə, 
COVID-19-un ortaya qoyduğu problemlər, 
insanların keyfiyyətli təhsil və səhiyyə 
xidmətləri almasını təmin etmək məqsədilə 
xidmətlərin göstərilməsini və sosial yardım 
proqramlarını təkmilləşdirmək üçün müasir 
texnologiyalardan daha çox istifadə də 
daxil olmaqla daha güclü siyasət reaksiyası 
tələb edir”, – Dünya Bankının Avropa və 
Orta Asiya regionu üzrə vitse-prezidenti 
Anna Byerde deyib.

Dünya Bankı və Azərbaycan Hökuməti 
tərəfindən bu yaxınlarda tamamlanmış 
“Sağ qal, Öyrən, İnkişaf et: Azərbaycanın 
iqtisadi artımını sürətləndirmək üçün 
strateji insan kapitalına investisiyaların 
yatırılması” adlı araşdırmada Azərbaycanda 
insan kapitalının formalaşdırılması və 
aktivləşdirilməsindəki irəliləyişlər və çağı-
rışlar müəyyənləşdirilib. Son 10 il ərzində 
Azərbaycanda uşaq ölümü və uşaqların in-
kişafdan geri qalması əmsalları əhəmiyyətli 
dərəcədə azalıb. Bununla belə, uşaqların 
təhsilə cəlb olunduğu illərin artmasına bax-
mayaraq, öyrənmə prosesinin nəticələrində 

bərabərsizlik artmaqdadır (imkanlı 
ailələrdən olan şagirdlərin Uyğunlaşdı-
rılmış Təhsil Nəticələri üzrə göstəriciləri 
daha yoxsul ailələrdən olan şagirdlərin 
nəticələrindən üçillik təhsil müddətinə 
bərabər qədər yüksəkdir). Azərbaycan, 
həmçinin artmaqda olan qeyri-yoluxucu 
xəstəliklər (QYX) yükü ilə üzləşir. Bu 
xəstəliklərin müalicəsi üçün vətəndaşların 
öz ciblərindən ödədikləri xərclər (cari 
səhiyyə xərclərinin 79 faizi vətəndaşların 
ciblərindən ödədikləri xərclərdir) QYX-nin 
artımının qarşısını almaq üçün kifayət 
deyil.

Təhsil sektorunda insan kapitalının 
inkişafı problemlərinin öhdəsindən gəlmək 
üçün Azərbaycanda uşaqların erkən 
təhsil proqramlarına cəlb olunmasının 
genişləndirilməsi və ali təhsilin aktuallı-
ğının yaxşılaşdırması lazımdır. Səhiyyə 
sahəsində sistemin xroniki xəstəliklərə 
reaksiyası gücləndirilməli və daha yax-
şı səhiyyə xidmətlərini təmin etmək 
üçün maliyyə resurslarının səmərəliliyi 
yüksəldilməlidir. Sosial müdafiə və 
məşğulluq sahəsində ölkənin ən həssas 
təbəqələrini dəstəkləmək üçün sosial yardı-
ma investisiyaları artırmaq və aktiv əmək 
bazarı proqramlarının əhatə dairəsini və 
miqyasını genişləndirmək lazımdır.

“Azərbaycan əhalisi – onun “insan 
kapitalı” – ölkənin ən qiymətli resursudur 
və Dünya Bankı yaşından, cinsindən və 
yaşadığı bölgədən asılı olmayaraq bütün 
ölkə əhalisinin rifahını və məhsuldarlığını 
daha da artırmaq üçün imkanları 
dəstəkləməyə sadiqdir”, – Dünya Bankının 
Azərbaycandakı nümayəndəsi Sara Maykl 
(Sarah Machael) bildirib.

Dünya Bankının İnsan Kapitalı İndeksi 
uşağın sağ qalması (doğumdan 5 yaşa 
kimi), keyfiyyətə görə korreksiya edilmiş 
ibtidai və orta təhsilin gözlənilən müddəti; 
uşaqların inkişafdan geri qalması əmsalı; 
yetkinlərin sağ qalma əmsalı kimi kritik 
göstəricilər üzrə uşaqların doğumdan 18 
yaşa qədər inkişaf trayektoriyasını əhatə 
edir. Bu ilin martına olan məlumatlara 
əsasən, formalaşdırılmış 2020-ci il üzrə 
İKİ pandemiya sonrası bərpa üçün səhiyyə 
və təhsil siyasətlərini və investisiyalarını 
əsaslandırmağa kömək edə biləcək pande-
miyadan öncəki çıxış vəziyyəti haqqında 
məlumatları təmin edir.

AZƏRTAC

Dünyada koronavirus pandemiyası ilə bağlı vəziyyət 
ürəkaçan deyil. Artıq yoluxanların sayı 30 milyona, 
COVID-19-dan ölənlərin sayı 1 milyona çatmaqdadır. Son 
zamanlar qadağaların əksəriyyətini aradan götürmüş Avropa 
ölkələrində yoluxmaların sayı artdığından bəzi yerlərdə 
yenidən sərt karantin rejimi tədbirləri görməyə başlayıblar. 
Qonşu Türkiyədə də, Gürcüstanda da yoluxmaların sayı 
artmaqdadır və bu səbəbdən yenidən qadağaların tətbiq 
olunmasına başlanılıb.

18 sentyabr 2020-ci il, cümə 3
Əsrin müqaviləsi ilə qoyduğumuz təməl 

XXI əsrdə Azərbaycan xalqının inkişafı, fira-
van həyatı, müstəqil Azərbaycan dövlətinin 
 suverenliyinin daha da möhkəmlənməsi üçün 
gözəl imkanlar yaradır və inanıram ki, XXI əsr 
müstəqil Azərbaycan dövləti üçün ən xoşbəxt 
dövr olacaqdır.

Heydər ƏLIYEV 
Ümummilli lider“Əsrin müqaviləsi”nin sosial-iqtisadi 

inkişafımızda yeri və rolu
Millətlərin və dövlətlərin taleyində elə hadisələr olur ki, 

uzun illər keçsə də öz əhəmiyyətini itirmir, nəsillərin 
yaddaşında yaşayır, dövlətin tarixinə qızıl hərflərlə yazılır. 

Bu baxımdan, biz  20 sentyabr 1994-cü il tarixində imzalanmış  
“Əsrin müqaviləsi” adlanan neft sazişini tam məsuliyyətlə 
və qürurla tarixi hadisə adlandıra bilərik. Doxsanıncı illərin 
əvvəllərində müstəqilliyini yenicə elan etmiş Azərbaycan dövlətinin 
möhkəm iqtisadi təməllər üzərində dayanması, müstəqilliyini 
qoruyub saxlaması və inkişaf etdirməsi üçün siyasi tədbirlərlə 
yanaşı, zəruri iqtisadi addımların atılmasına da ciddi ehtiyac var 
idi. Azərbaycanın dövlət müstəqilliyinin qorunub saxlanılmasında, 
möhkəmlənməsində müasir Azərbaycan dövlətinin qurucusu və 
banisi ümummilli lider Heydər Əliyevin tarixi xidmətlərindən 
biri də məhz bütün maneələrə və çətinliklərə baxmayaraq “Əsrin 
müqaviləsi”  sazişini araya-ərsəyə gətirib həyata keçirməsi 
olmuşdur. 

Pandemiyadan irəli gələn qaydalara və 
tövsiyələrə ciddi əməl etməliyik

Azərbaycan səhiyyə 
və təhsil sahəsində 
irəliləyişə nail olub, 

amma öz insan kapitalı-
nı gücləndirməyə daha çox 
sərmayə qoymalıdır. Bu barədə 
Dünya Bankının yeni dərc olun-
muş İnsan Kapitalı İndeksində 
(İKİ) deyilir. 


